
 
Tematica 1 : Viure amassa al collègi                                                                                                  Ficha n°……. 

Viure amassa (vivre ensemble) :  
respèct e entrajuda 

 

Competéncia d’EMC trabalhada :  

- se sentir sòci d'una collectivitat. 

-  compreni la necessitat de la règla. 

 

Dins lo primièr capítol, avèm vist lo fonccionament del collègi, los adultes que i trabalh e l’aisina que 
regula aquel ensemble : lo reglament interior. 

Anam ara trabalhar sos doas nocions fondamentalas pel viure amassa : lo respèct e l’entrajuda. 

 

� Consí lo respèct e l’entrajuda participan al viure amassa ? 

 

I.​ Que son lo respèct e l’entrajuda (entraide) ? 

 

Lo respèct es la consideracion que portam a una persona. Lo respèct es doncas tolerar los altres, 
acceptar las diferéncias. 

 

La devisa de la Republica Francesa es "Libertat, Egalitat, Fraternitat". La fraternitat es lo ligam de 
solidaritat qu'existís entre las gents. Aquel ligam se trapa tanben dins la classa, mercés a (grâce à) 
l'entrajuda. S'entrajudar es far pròba d'empatia cap als altres. L'empatia es la capacitat de se metre a la 
plaça de l'altre, comprendre çò que sentís. 

 

II.​ Consí metre en òbra lo respèct e l’entrajuda ? 

 

A.​ Identificar e reagir cap a una situacion de non respèct 
 

1.​ Per còla, anatz jogar las scenètas seguentas : 

2.​ Qué pòt sentir la victima ? 
 

3.​ Consí reagir cap a una situacion atala ? 
 

4.​ Dins lo nòstre collègi, ont se reglan principalament aquelas menas de situacion ? 

Responsa : 
…………………………………………………………………………………………………………………………… 

B. Un exemple d'entrajuda : lo tutorat. 

Dins las classas de seisenas del collègi i a de 
collègians que venon d'en defòra de Calandreta : 
començan d'aprene a parlar occitan. Per los 
ajudar un tutorat es organisat. Aital un tutorat es 
lo sostenh d'una persona per ajudar una altra a 
aprene. Qualques consèlhs per capitar un tutorat 
: 

 

 

 

Reteni l’essencial 
-​ Al collègi e dins la vida, se devèm totes los respèct. Es essencial per viure en patz amb los 

altres, evitar los conflictes, la violéncia, e pas nafrar lo monde. 

-​ Lo respèct, comença par tolerar los altres, quina que sián las nòstras diferéncias, e de pas 
jutjar. 

-​ Se metre a la plaça dels altres, se sona l’empatia. En desvolopant la nòstra empatia venèm 
mai tolerant, comprensiu, mai dobert a la diferéncia.  

 

III.​ Violéncia e secutament (harcèlement). 

Violéncia e secutament son d’atacas grevas cap al respèct de l’altre. Son enebits dins lo collègi, tant 
coma dins la societat, e son castigats (punis). Lo secutament en particular pòt aver de consequéncias 
importantas per las victimas. 

Mas qu’es lo secutament ? Consí luchar contre ? Consí reagir ? 

 

A.​ Definicion del secutament 

 

Lo secutament son d'actes o de paraulas violentas e repetidas per nafrar (blesser) qualqu’un. 

Estimam qu’1 escolan sus 5 es victima de secutament. Se multiplica pels mejans numerics (retas socialas, 
telefonet, …) : es lo cibersecutament. 

 

Lo secutament :  

- Es enebit al dintre de l’establiment, sanccion maximum es l’exclusion definitiva marcada al dorsièr 
escolar.  

- Es enebit per la lei. Sanccion possibla per un minor : 8 a 18 meses d’empresonament e 7500 euròs de 
multa (amende). 

 

B.​ Identificar lo secutament 
 

Escota de cançons : 

▪​ Fragile, Soprano 

https://www.youtube.com/watch?v=zgBEVbDzuu4&ab_channel=SopranoOfficiel 

▪​ Petite Emilie, Keen’v 

https://www.youtube.com/watch?v=9JaVW9u-zrE&ab_channel=Keen%27v 

 

�Perqué podèm dire qu’aqueles artistes parlan de secutament ? Dins aquelas cançons, quinas son las 
consequéncias del secutament ? 

 

C.​ Consí luchar e reagir cap al secutament ? 
 

1.​ La prevencion per luchar contre lo secutament. 

Per luchar contre lo secutament, podèm faire de prevencion. Es de dire de parlar e explicar çò qu’es abans 
que i aja d’actes de secutament. Es çò que fasèm aquí, en EMC. Mas es tanben possible de faire par 
exemple d’afichas : 

https://www.youtube.com/watch?v=zgBEVbDzuu4&ab_channel=SopranoOfficiel


 

�Per còla, anatz realizar una aficha per luchar contre lo secutament.  

 

Reteni l’essencial 
-​ Lo secutament al collègi concernís mai o mens un escolan sus cinq. Se pòt debanar al 

collègi o sus las retas socialas (réseaux sociaux) coma Snapchat, Instagram, etc. Parlam 
alara de cibersecutament. 
Rampèl : las retas socialas son enebidas (interdites) al mens de 13 ans.  

-​  Lo secutament pòt prene diferentas formas : trufariás (moqueries), insultas, raubadissas 
de material (vol de matériel), rumors mas tanben violéncias fisicas. Pòt aver de 
consequéncias dramaticas (mesas en dangièr, suicide, …) e daissa de traças psicologicas 
de las bèlas (très importantes, très fortes).  

-​ Podèm luchar contre lo secutament de diferents biaisses : per de campanhas de 
sensibilisacion, d’informacion, en parlant amb los adultes del collègi, los parents. Se sèm 
testimòni (témoin) de secutament cal absoludament ne parlar.  

 

 

 

2.​ Qué faire en cas de secutament ? 

 

Vaqui qualques conselhs essencials per reagir cap a una situacion de secutament : 

A qual vas d’en primièr parlar d’una situacion de secutament ? 

……………………………………………………………………………………………………………………………………. 

Quin numerò pòdes contactar en cas de secutament ? ………………………………………………………………. 

